


Á Mesa do Parlamento


Francisco Trigo Durán, deputado do Grupo Parlamentar do Bloque Nacionalista Galego (BNG), ao abeiro do Regulamento da Camara, apresenta a seguinte Pregunta para a sua resposta oral na Comisión 1.ª.


O Concello de Sanxenxo ven de aprobar nun pleno extraordinario e urxente o inicio do expedente de modificación do PXOM para a execución dunha ronda dende a rotonda da VRG-4.1 até a PO-308, no lugar de Areas.


A cuestión non tería nengún interés senón fora pola circunstancia de que o devandito pleno é convocado pola mañá con unhas horas de antelación, impedindo que os concelleiros da oposición poidan asistir (aclarar que os concelleiros da oposición escomezan o seu traballo a primeira hora da mañá, e o pleno foi convocado o mesmo dia, polo tanto ausentes dos seus domicilios ao estar no seu traballo, pois non teñen adicación exclusiva).


Por outra banda, como unha modificación puntual é algo que pode e debe ser tratada devagar, pois non está suxeita a prazos, só se pode entender a actitude do Alcalde de Sanxenxo como oscurantista e prepotente, pois outras razóns non xustifican a mesma. 


Polo anterior, apresentamos as seguintes preguntas:


1.ª) ¿Considera correcto o proceder do Alcalde de Sanxenxo neste caso?


2.ª) ¿Non coida que a postura do Alcalde de Sanxenxo está fora dos hábitos e respeto democrático que os representantes do pobo deben recibir?


Santiago de Compostela, 8 de setembro de 2004.




Asdo.: Francisco Trigo Durán





Deputado do G.P. do BNG.

